Té nderuar pérfagésues té mediave,

Sé pari mé lejoni té ju falénderoj pér praniné tuaj né kété konferencé té fundvitit
dhe pér bashképunimin e vazhdueshém dhe efektiv gé kemi kultivuar ndér vite
me géllim té informimit té drejté té publikut rreth aktivitetit té BQK-sé, si dhe

zhvillimeve ekonomike dhe financiare né vend.

Komunikimi me mediat éshté pjesé jashtézakonisht e réndésishme e aktivitetit té
BQK-sé. Pérmes raportimit té drejté nga ana juaj, ne kemi arritur gé ta mbajmeé
publikun miré té informuar rreth zhvillimeve né sistemin financiar dhe
ekonominé e vendit, duke ndikuar gé sjellja e publikut né raport me kushtet e
Krijuara né ekonomi té jeté racionale. Prandaj, déshiroj gé té shfrytézoj kété rast
pér té ju shprehur vlerésimin tim té larté pér sakrificén dhe profesionalizmin e

treguar edhe gjaté kétij viti.

*k*

Me gjithé véshtirésité me té cilat jemi ballafaquar, uné jam i lumtur gé Banka
Qendrore e Republikés sé Kosoveés ka arritur edhe né kété vit té zbatojé objektivat
e saj, duke siguruar njé sistem financiar té géndrueshém, i cili jo vetém se arriti
té pérballojé zhvillimet e pafavorshme ekonomike né vend, por edhe té jeté njé
nga shtyllat kryesore té mbéshtetjes pér bizneset dhe individét, dhe me kété edhe

té ekonomisé sé vendit.

**k*

Tani, mé lejoni qé para jush té parages njé pérmbledhje té zhvillimeve qé
karakterizuan ekonominé dhe sistemin financiar té vendit gjaté kétij viti, duke u
bazuar né té dhénat e fundit gé i kemi né dispozicion pér sektorét pérkatés.

**k*

Ekonomia e Kosovés e filloi vitin 2021 me njé perspektivé mjaft té pasigurt, duke
gené se po linim pas njé vit mjaft té véshtiré, né té cilin masat kufizuese ndaj
pérhapjes sé pandemisé kishin shkaktuar njé rénie ekonomike reale prej 5.3

pérgind, e cila paraqiti goditjen mé té madhe pér ekonominé né 20 vitet e fundit.

Megjithaté, lehtésimi i masave té lévizjes sé qytetaréve brenda dhe jashté vendit,
té cilat rezultuan me njé fluks té madh té ardhjes sé diasporés pér vizité né Kosové
gjaté muajve té verés, sé bashku me politikat mbéshtetése té Qeverisé sé Kosoveés
dhe Bankeés Qendrore té Republikés sé Kosovés pér ekonoming, béné qgé viti 2021
té karakterizohet me zhvillime mjaft pozitive pér ekonominé e vendit, e cila sipas
vlerésimeve té fundit té BQK-sé pritet té shénojé njé normé reale té rritjes prej

rreth 9.9 pérqgind.

Bazuar né té dhénat e regjistruara deri me tetor té kétij viti, shpenzimet e
jorezidentéve né Kosove, pjesa mé e madhe e té cilave jané nga diaspora, ishin
né shumé prej 1.33 miliardé euro, e cila paraget njé rritje prej 151.3 pérqind

né krahasim me periudhén e njéjté té vitit té kaluar.

Po ashtu, viti 2021 shénoi njé ritém mé té shpejté té rritjes edhe pér remitencat e
dérguara nga diaspora né Kosové. Vlera e remitencave té pranuara deri né fund
té muajit tetor 2021 éshté 956 milioné euro, qé paraget rritje vjetore prej 20.0

pérqind.

Rritja e kérkesés sé brendshme né Kosové gjaté kétij viti u reflektua né njé vleré
mé té larté té importit té mallrave, i cili deri né néntor 2021 shénoi vlerén 4.2
miliardé euro apo njé rritje vjetore prej 42.5 pérqgind. Né anén tjetér, eksporti
I mallrave shénoi vlerén prej 684.7 milioné euro, duke shénuar rritje vjetore prej
60 pérqgind. Si rrjedhojé e kétyre zhvillimeve, deficiti tregtar né llogariné e
mallrave deri né muajin néntor 2021 regjistroi vlerén prej 3.5 miliardé euro, gé

paraget njé rritje vjetore prej 39.6 pérgind.

Né anén tjetér, eksporti i shérbimeve deri né shtator 2021 shénoi vlerén prej 1.59
miliardé euro, duke shénuar njé rritje vjetore prej 117 pérqind, gé ka ndodhur
Kryesisht si rezultat i rritjes sé vizitave té bashkatdhetaréve tané dhe turistéve né
vend. Me rritje u karakterizua edhe importi i shérbimeve qé deri mé shtator 2021

regjistroi vlerén prej 642 milioné euro.

Pra gjithsej importet e mallrave dhe shérbimeve deri né muajin néntor té kétij viti
jané né shumé rreth 5 miliardé euro, ndérsa eksportet e mallrave dhe shérbimeve

jané né shumé rreth 2.3 miliardé euro.

Pér sa i pérket investimeve té huaja direkte, vlera e tyre deri né shtator 2021 arriti
né 389 milioné euro, né krahasim me vlerén prej 254 milioné euro té regjistruar
deri né shtator 2020. Gjaté késaj periudhe, rritje té larté shénuan IHD-té tek
investimet né patundshméri, té cilat shénuan vlerén prej 265 milioné euro, né
krahasim me vlerén prej 129 milioné euro té regjistruar deri né fund té shtatorit
2020, apo shprehur né pérgindje, kemi njé rritje prej 106 pérqgind. Né anén tjetér,
investimet né sektorin e shérbimeve financiare, géndruan né rreth 87 milioné
euro, né krahasim me vlerén prej rreth 67 milioné euro té regjistruar gjaté

periudhés sé njéjté té vitit té kaluar.

Pér sa i pérket treguesve tjeré makroekonomiké, vlen té theksohet se mesatarja
e inflacionit deri né néntor 2021 shénoi normén prej 3.1 pérqgind né krahasim
me mesataren vjetore prej 0.2 pérqind pér vitin 2020. Ndérsa, norma e inflacionit
vetém pér muajin néntor 2021 ishte 6.9 pérqgind, gjé gé tregon se po
ballafagohemi me njé trend né rritje té nivelit té pérgjithshém té cmimeve. Rritja
e normés sé inflacionit né Kosoveé kryesisht reflekton rritjen e gmimeve né tregjet
ndérkombétare, té cilat né Kosové transmetohen pérmes rritjes sé ¢mimeve té

mallrave té importuara.

*k*k

Sa i pérket sistemit financiar, &shté shumé e réndésishme té theksohet se Kosova
ka arritur té ndértojé njé sistem financiar té shéndoshé, i cili jo vetém se u
déshmua i afté ta pérballojé njé ambient shumé té pafavorshém ekonomik gjaté
vitit 2020, por edhe té merr njé rol shumé té réndésishém né mbéshtetjen e

ekonomisé pér ta pérballuar krizén me pasoja sa mé té vogla gé ishte e mundur.

***k

Gjaté vitit té kaluar, duke paré se ekonomia e vendit po hynte né krizé, dhe se
bizneset dhe gytetarét filluan té ballafagohen me véshtirési financiare, BQK-ja
duke u bazuar né praktikat mé té mira ndérkombétare dhe né bashkéveprim me
institucionet kredidhénése né Kosové, ndérmori njé varg masash pér té ndinmuar

ekonominé gé té pérballojé né ményré sa mé té lehté sfidat e késaj krize.

Fillimisht kemi ndérmarré masén pér aplikimin e moratoriumit pér pagesat e
kredive pa asnjé masé ndéshkuese pér té gjithé huamarrésit gé jané ndikuar
negativisht nga pandemia. Ky moratorium pérkohésisht i ka liruar kredimarrésit
nga ngarkesa e pagesés sé kredisé, duke e pérmirésuar késhtu pozitén e tyre té

likuiditetit pér financimin e nevojave teé tjera.

Pas pérfundimit té periudhés sé moratoriumit, BQK-ja ka publikuar udhézuesin
pér ristrukturimin e kredive me géllim té vendosjes sé kritereve né té cilat duhet
té bazohej procesi i ristrukturimit té kredive pér huamarrésit gé kané hasur né
véshtirési financiare si pasojé e pandemisé. Udhézuesi pér ristrukturimin e
kredive ka béré t€ mundur g€ t’u lehtésohet barra kreditore kredimarrésve pa
implikuar ndonjé pérkegésim té klasifikimit té tyre né regjistrin kreditor té
Kosovés. Udhézuesit pér ristrukturim té kredive iu éshté zgjatur afati i aplikimit
deri né fund té muajit mars té vitit 2021, me géllim té zbatimit sa mé té gjeré pér

bizneset né véshtirési financiare.

Masat e ndérmarra nga BQK-ja u vlerésuan si shumé adekuate, si nga publiku

vendor, ashtu edhe nga institucionet financiare ndérkombétare si¢ jané Fondi

Monetar Ndérkombétar né raportin e Artikullit 1V pér Kosovén dhe Banka

Botérore.

***k

Sektori bankar, pérkundér rrezigeve té rritura si pasojé e véshtirésive ekonomike
gé kané trashéguar bizneset nga periudha e pandemisé, ka vazhduar té rrisé
kreditimin dhe té ruaj shkallén e géndrueshmérisé. Deri né muajin néntor 2021,
vlera e kredive té reja té léshuara nga sektori bankar ishte rreth 1.6 miliardé
euro, qé paraget njé rritje vjetore prej 21 pérqind, pérderisa vlera e pérgjithshme
e kredive aktive né sektorin bankar deri né néntor 2021 ishte 3.7 miliardé euro,

e cila paraget njé rritje vjetore prej 14.7 pérgind.

Gjithsej mjetet e sektorit bankar kané vazhduar trendin e rritjes edhe gjaté kétij
viti, duke arritur vlerén prej 5.79 miliardé euro né néntor 2021, e cila paraget njé

rritje vjetore prej 13 pérqind.

Sektori bankar vazhdon té gézojé besim té larté tek publiku, besim ky i shprehur
edhe me rritjen e vazhdueshme té depozitave. Né néntor 2021, vlera e
pérgjithshme e depozitave ishte rreth 4.67 miliardé euro, qé paraget njé rritje
vjetore prej 12.8 pérqind. Ritmi i rritjes sé gjithsej depozitave diktohet kryesisht
nga depozitat e ekonomive familjare, kategori gé dominon strukturén e gjithsej
depozitave né sektorin bankar me pjesémarrje prej 69.6 pérgind né totalin e

depozitave, e té cilat deri né tetor 2021 shénuan rritje vjetore prej 18 pérgind.

Norma mesatare e interesit né kredi né néntor 2021 shénoi 5.6 pérgind, e cila
éshté mé e ulét né krahasim me normén prej 6.1 pérgind té regjistruar né néntor
2020. Treguesit e shéndetit financiar pér sektorin bankar vazhduan té tregojné
nivel té larté té qgéndrueshmérisé né té gjitha aspektet. Vlen té theksohet
posacérisht cilésia e miré e portofolit kreditor me njé normé té kredive
joperformuese prej vetém 2.3 pérqgind né néntor 2021. Mbulueshméria e

kredive joperformuese me provizione pér humbje nga kredité mbetet né nivel té

larté prej 147.8 pérqind, gé déshmon pér nivele adekuate té provizioneve né

sektorin bankar.

Sektori bankar vazhdon té keté tregues té larté té mjaftueshmérisé sé kapitalit
prej 17.5 pérgind né fund té tetorit, qé vazhdon té jeté dukshém mbi nivelin

minimal rregullativ prej 12.0 pérgind.

Pozita e likuiditetit té sektorit bankar mbetet né nivel té larté. Raporti i mjeteve
likuide ndaj detyrimeve afatshkurtra né korrik ishte 38.4 pérgind, gé éshté larté

mbi minimumin e kérkuar rregullator prej 25.0 pérgind.

*kk

Zhvillime pozitive kemi edhe te sektori i sigurimeve. Asetet e sektorit té
sigurimeve, qé pérfagésojné rreth 3.0 pérqind té gjithsej aseteve té sistemit
financiar, né shtator 2021 shénuan vlerén prej 235.7 milioné euro, duke shénuar

rritje vjetore prej 10.0 pérgind.

Eshté e réndésishme té theksohet gé ekuiteti i sektorit té sigurimeve edhe kété vit
ka shénuar rritje, si rezultat i kérkesave té BQK-sé pér shtim té kapitalit. Vlera e
ekuitetit té siguruesve né shtator 2021 ishte 61.1 milioné euro me njé rritje

vjetore prej 5.9 pérqind.

Ndérkohé gé ky sektor ka vazhduar té keté performancé pozitive financiare
edhe gjaté késaj periudhe, duke regjistruar fitim neto né vleré prej 5.9 milioné
euro deri né shtator 2021. Primet bruto té shkruara nga kompanité e sigurimit deri
né shtator 2021 shénuan vlerén prej 86.9 milioné euro apo njé rritje vjetore prej
20.2 pérqgind, pérderisa démet e paguara bruto shénuan vlerén prej 45.6 milioné

euro apo njé rritje vjetore prej 30.0 pérgind.

Si rezultat i gjendjes sé rénduar financiare dhe mos pérmbushjes sé kérkesave
ligjore pér kapital, me géllim t& mbrojtjes sé policémbajtésve dhe me géllim té

parandalimit té rritjes sé ndikimit negativ né tregun e sigurimeve dhe né sistemin

financiar né pérgjithési, gjaté kétij viti BQK-ja duke u bazuar né detyrat dhe
pérgjegjésité gé dalin nga Ligji pér BQK-né dhe Ligji pér Sigurimet, ka marré

vendim pér revokimin e licencés sé siguruesit "Kosova e Re".

Ky vendim ishte né vazhdén e njé séré masave té ndérmarra nga ana e BQK-sé
Pér rritjen e géndrueshmérisé sé sektorit té sigurimeve, me géllim té sigurimit té

njé sektori stabil dhe né pajtueshméri me kérkesat ligjore té BQK-sé.

***k

Edhe sektori pensional gjaté kétij viti u karakterizua me rritje, krahasuar me vitin
paraprak. Vlera e pérgjithshme e aseteve té sektorit pensional né tetor 2021 arriti
né 2.29 miliardé euro krahasuar me 2.07 miliardé sa ishin né tetor 2020, gé
pérkon me njé rritje vjetore prej 10.7 pérqgind. Sektori pensional shénoi
performanceé pozitive financiare, duke shénuar kthim né investime né vleré prej
rreth 133 milioné euro. Kontributet e reja pensionale gjaté késaj periudhe shénuan

vlerén prej rreth 157 milioné euro.

**k*

Sai pérket sektorit té institucioneve mikrofinanciare dhe institucioneve financiare
jobankare, deri né néntor 2021, asetet e kétij sektori arritén vlerén prej 343.1

milioné euro duke shénuar rritje vjetore prej 8.6 pérqind.
Gjithsej kredité aktive té kétij sektori né néntor 2021 shénuan vlerén prej 238

milioné euro, apo rritje vjetore prej 16.1 pérgind.

Norma mesatare e interesit né kredité e reja té emetuara nga institucionet
mikrofinanciare néntor 2021 ishte 18.8 pérqind, e cila né periudhén e njéjté té
vitit té kaluar ishte 19.7 pérgind. Edhe né kété sektor vlerésohet cilésia e miré e

portofolit kreditor me njé normé té kredive joperformuese prej 2.9 pérqgind.

*k*k

Pér sa 1 pérket zhvillimeve té brendshme, BQK-ja edhe gjaté vitit 2021 ka
vazhduar me avancimin dhe zhvillimin e kapaciteteve té saj profesionale né té

gjitha fushat e veprimit té saj.

Pérkundér situatés sé krijuar dhe kushteve jo shumé té favorshme né tregjet
ndérkombétare, Banka Qendrore e Republikés sé Kosovés ka arritur té ruajé
géndrueshmériné e saj financiare dhe performancén e miré té institucionit, duke

gjeneruar rezultat financiar pozitiv.

BQK-ja mbetet e pérkushtuar gé té vazhdojé aktivitetin e saj né shérbim té
stabilitetit dhe zhvillimit t€ ekonomisé sé vendit, duke krijuar kushtet pér
zhvillimin e njé infrastrukture té géndrueshme financiare, né linjé me zhvillimet
bashkékohore né kété fushé, duke pérfshiré edhe zhvillimin e segmenteve té reja
té sistemit financiar si¢ éshté tregu i kapitalit, i cili kérkon njé bashkéveprim té

gjeré ndérinstitucional.

*kk

Para se té pranoj pyetjet tuaja, mé lejoni pér fund té ju njoftoj se BQK-ja ka
vazhduar me shpalljen e konkursit tanimé tradicional, pér ¢mimin “Ekonomist 1
Ri”. Me kété rast d€shiroj t’i falénderoj dhe pérgézojé té gjithé kandidatét pér

punimet e tyre gé i kané dorézuar né kuadér té késaj gare.

Ky aktivitet ka pér géllim nxitjen e aktivitetit hulumtues né fushén e ekonomisé

né mesin e té rinjve.

Bazuar né vlerésimin e komisionit profesional pér punimet e sjella, kam
kénaqgésiné qé té shpallé fituesen e kétij cmimi, Erzana Uka me temén “Impakti

i digjitalizimit né sistemin bankar”.

Né fund, duke shpresuar dhe besuar se viti i ardhshém do té jeté njé vit mé pozitiv
né té gjitha aspektet, ju uroj shumé shéndet, gézime dhe suksese té gjithé juve dhe

familjeve tuaja.

